



	
	

	
	

	पान:साथ (Sath).pdf/14

	
		विकिस्रोत कडून

		


		

		
		

		Jump to navigation
		Jump to search
		हे पान प्रमाणित केलेले आहे.
नाही. त्यात काहीतरी जास्त महत्त्वाचा, मूलभूत विचार आहे."

 "ज्यो, प्लीज! आत्ताच हे भांडण भांडलं पाहिजे का?" त्यानं हळुवार सुरात विचारलं, आणि तिला जवळ ओढायसाठी हात लांबवला. तिनं स्वत:ला आखडून घेतलं आणि त्याने लगेच आपला हात काढला. " जे काही तुला म्हणायचंय ते उद्यापर्यंत थांबू शकणार नाही का ? आत्ता आपण दोघंही दमलोयत" 
  ती काही बोलली नाही. तिच्या मौनानं त्याला जरा अवसान आलं आणि तो म्हणाला, "तुला हवं तर आपण सुट्टीवर जाऊ. अगदी लगेच. थोडे दिवस ऑफिसचे लोक बघतील सगळं. जाऊ या?"

 " नाही, राम. त्यामुळे काहीच साधणार नाही." ती शांतपणे म्हणाली.

 "का?" 
  " मी काय म्हणतेय त्याच्याकडे तुझं लक्षच नव्हतं का?"

 " तू म्हणालीस की तू मला सोडून जाणारेस."
  " झालं तर मगः आपण दोघांनी एकत्र सुट्टीवर जाण्यात काय अर्थ आहे ?"

 " म्हणजे तुझ्या ज्या काही अडचणी आहेत त्यांच्यावर आपण तोडगा काढू शकू."

 " माझ्या काहीही अडचणी नाहीत. मला फक्त एवढं कळून चुकलंय की, मी आता हयापुढे तुझ्याबरोबर राहू शकणार नाही."



 "पण का ? तुला काय वाटतं, तुझा हा असला निर्णय तू काही रास्त, पटतील अशी कारणं दिल्याशिवायच मी स्वीकारावा?" तो रागावला होता. ज्योतीला वाटलं, हे बरं झालं. तो रागावलाय याचा अर्थ मी जे काही बोलले त्याचा तो गंभीरपणे विचार तरी करायला लागलाय. केवळ एक क्षणिक लहर म्हणून सोडून देत नाहीये.
 ती म्हणाली, " तुला काहीच का कल्पना नाहीये राम ? जरा गेल्या काही महिन्यांवर नजर टाकून बघ ना."

८: साथ













"https://mr.wikisource.org/w/index.php?title=पान:साथ_(Sath).pdf/14&oldid=153724" पासून हुडकले


		वर्ग: 	प्रमाणित




	





	दिक्चालन यादी

	
		

	
		वैयक्तिक साधने
	

	
		
			आल्याची नोंद केलेली नाही(लॉग इन केलेले नाही)
	चर्चा पान
	योगदान
	नवीन खाते तयार करा
	प्रवेश करा(लॉग इन करा)


		
	



		
			

	
		नामविश्वे
	

	
		
			मागील पान
	पुढील पान
	पान
	चर्चा
	चित्र
	अनुक्रमणिका


		
	



			

	
	
		मराठी
	
	
		
		

		
	



		

		
			

	
		दृष्ये
	

	
		
			वाचा
	संपादन
	इतिहास पहा


		
	



			

	
	
		More
	
	
		
		

		
	



			

	शोधा

	
		
			
			
			
			
		

	




		

	

	

	
		
	

	

	
		सुचालन
	

	
		
			मुखपृष्ठ
	समाज मुखपृष्ठ
	सद्य घटना
	अलीकडील बदल
	अविशिष्ट लेख
	साहाय्य
	चावडी
	दान


		
	



	

	
		साधने
	

	
		
			येथे काय जोडले आहे
	या पृष्ठासंबंधीचे बदल
	संचिका चढवा
	विशेष पृष्ठे
	शाश्वत दुवा
	पानाची माहिती
	हे पान उधृत करा
	Get shortened URL
	Download QR code


		
	




	
		छापा
	

	
		
			PDF छापा
	छापण्यायोग्य आवृत्ती


		
	



	

	
		इतर भाषांत
	

	
		
		

		

	










		 या पानातील शेवटचा बदल २३ जून २०२२ रोजी १९:३० वाजता केला गेला.
	येथील मजकूर हा क्रियेटीव्ह कॉमन्स अट्रीब्युशन/शेअर-अलाईक लायसन्स या अंतर्गत उपलब्ध आहेत;अतिरिक्त अटी लागू असू शकतात.

अधिक माहितीसाठी हे बघा वापरण्याच्या अटी.



		गुप्तता नीती
	विकिस्रोत बद्दल
	उत्तरदायित्वास नकार
	Code of Conduct
	विकसक
	Statistics
	कुकिंचा तक्ता
	भ्रमणध्वनी-दृश्य



		
	






